
ᐅᖃᐅᓯᐅᔪᑦ - ᓄᓇᕘᒥᐅᑦ ᓯᕗᓕᖅᑎᖓᑕ ᐄᕙ ᐋᕆᐊᑉ  
ᑯᐃᓐ ᑭᒡᒐᖅᑐᖅᑎᑐᖃᖓᑕ ᕉᒥᐅ ᓕᑉᓛᖕ 
 
ᔪᓚᐃ 3, 2009 
ᒪᖕᑕᓐ, ᓂᐅ ᐳᕋᔅᐅᐃᒃ 
 
ᑭᒡᒐᖅᑐᖅᖢᒋᑦ ᒐᕙᒪᒃᑯᑦ ᓄᓇᕘᒥᐅᓗ, ᐅᖃᕈᒪᒐᒪ ᐅᒡᒍᐊᓪᓚᑦᑖᖃᑕᐅᒋᕗᖓ ᐃᓚᖏᓐᓄᑦ ᐆᒪ, ᑯᐃᓐ ᑭᒡᒐᖅᑐᖅᑎᑐᖃᖓᑕ 
ᕉᒥᐅ ᓕᑉᓛᖕ, ᓄᓕᐊᖓᓄᑦ ᒪᑖᒻ ᕙᐅᓗ ᓕᐸᓛᖕ ᕿᑐᕐᙵᖏᓐᓄᓪᓗ, ᐱᖃᓐᓇᕆᔭᓕᒫᖏᓐᓄᓪᓗ ᑕᒪᐃᓐᓄᓪᓗ ᐊᑮᑎᐊᓐ-ᖑᔪᓄᑦ. 
 
ᐃᓅᔪᓐᓃᕐᓂᕆᔭᖓ ᑖᔅᓱᒪ ᑯᐃ ᑭᒡᒐᖅᑐᖅᑎᑐᖃᕆᓚᐅᖅᑕᖓᑕ ᕉᒥᐅ ᓕᑉᓛᖕ ᖁᕕᐊᓱᖕᓇᙱᑦᑐᒻᒪᕆᐅᓚᐅᖅᐳᖅ 
ᑲᓇᑕᒥᐅᓕᒫᓄᑦ ᓄᓇᕘᒥᐅᓄᓪᓗ. 
 
ᐊᒥᓲᙱᑦᑐᑯᓘᕗᑦ ᑲᓇᑕᒥᐅᑦ ᐃᓄᑐᐃᓐᓇᐃᓪᓘᓐᓃᑦ ᐱᓯᒪᔪᑦ ᐱᐅᓂᖅᓴᒥᒃ ᑭᒃᑯᑐᐃᓐᓇᓄᑦ ᐱᔨᑦᑎᕋᕐᓂᕆᔭᐅᕙᒃᑐᒥᒃ. ᑖᓐᓇ 
ᐃᓕᓐᓂᐊᖅᑎᑦᑎᔨᐅᓚᐅᖅᑐᖅ, ᓈᓚᐅᑎᒃᑰᖅᑎᐅᓪᓗᓂ, ᑭᒡᒐᖅᑐᐃᓪᓗᓂᓗ ᒪᓕᒐᓕᐅᕐᕕᒡᔪᐊᒥ ᐃᓚᒋᔭᐅᓪᓗᓂ 
ᒪᓕᒐᓕᐅᖅᑎᕐᔪᐊᓄᑦ, ᑲᓇᑕᒥᐅᓄᑦ ᐃᖃᓗᓕᕆᓂᕐᒧᑦ ᐊᑯᓂᐅᓂᖅᐹᖅ ᒥᓂᔅᑕᕆᔭᐅᓚᐅᖅᑐᖅ, ᑯᐃᓐᓗ 
ᑭᒡᒐᖅᑐᖅᑎᒋᓚᐅᖅᓯᒪᒋᓪᓗᓂᐅᒃ ᑲᓇᑕᒥᐅᓄᑦ. 
 
ᑖᓐᓇ ᑯᐃᓐ ᑭᒡᒐᖅᑐᖅᑎᑐᖃᖓ ᓕᑉᓛᖕ ᐃᓕᓴᖅᓯᓚᐅᖅᓯᒪᔪᖅ ᖁᕕᐊᓱᒍᑎᖃᖅᖢᓂᓗ ᑲᓇᑕᓕᒫᒥᐅᓂ ᓄᓇᖃᖅᑳᖅᑐᓄᑦ 
ᐅᓪᓗᕆᔭᐅᔪᒥᒃ, ᑖᓐᓇ ᐅᓪᓗᖅ ᐱᑕᖃᓕᖅᑎᓪᓚᑦᑖᓚᐅᖅᓯᒪᓪᓗᓂᐅᒃ ᑯᐃᓐ-ᒧᑦ ᑭᒡᒐᖅᑐᖅᑎᒋᔭᐅᓪᓗᓂ. ᒫᔾᔨ 29, 1999-
ᖑᑎᓪᓗᒍᑦᑕᐅᖅ ᖁᕕᐊᓱᒃᑎᑦᑎᓚᐅᖅᓯᒪᖕᒥᔪᖅ ᕇᑐ ᕼᐋᓪ-ᒥ ᓄᓇᕗᑦ ᓴᖅᑭᑎᑕᐅᓵᖅᑎᓪᓗᒍ. ᑐᓂᓯᓚᐅᖅᓯᒪᔪᖅ ᓄᓇᕘᒥᐅᑦ 
ᓴᐃᒻᒪᑎᒋᓂᐊᖅᑕᖓᓂᒃ ᓇᓗᓇᐃᒃᑯᑕᖓᓂᒡᓗ ᐃᓚᐅᓚᐅᖅᓯᒪᓪᓗᓂᓗ ᓯᕗᓐᓕᖅᐹᑦᑎᐊᒥᒃ ᐃᒃᓯᕚᕐᕕᐅᑎᓪᓗᒍ ᓄᓇᕘᒥᐅᑦ 
ᒪᓕᒐᓕᐅᕐᕕᖓᑦ.  
 
ᐳᓛᕆᐊᖅᓯᒪᓂᕐᒥᓂ ᓄᓇᕘᒥᐅᑦ ᒪᓕᒐᓕᐅᕐᕕᖓᓄᑦ, ᑖᓐᓇ ᑯᐃ ᑭᒡᒐᖅᑐᖅᑎᑐᖃᖓ ᓕᑉᓛᖕ ᐃᒪᓐᓇ ᐅᖃᓚᐅᖅᑐᖅ 
"ᓴᐃᒪᓂᖃᑦᑎᐊᖅᖢᓂ ᓴᖅᑭᑎᑕᐅᓂᖓ ᓄᓇᕘᑉ ᐊᑐᖅᑕᐅᔪᓐᓇᖅᑐᒥᒃ ᐱᓕᕆᖃᑎᒌᖕᓂᕐᒥᒃ ᓴᖅᑭᑎᑦᑎᕗᖅ 
ᑲᓇᑕᒥᐅᑕᐅᖃᑎᒥᓄᑦ ᓄᓇᕐᔪᐊᕐᒥᐅᓄᓪᓗ." 
 
ᕿᒪᐃᕗᖅ ᐱᓕᕆᖃᖅᑕᖅᓯᒪᓂᑯᒥᓂᒃ ᑭᖑᓂᖃᓈᖅᑕᐅᔪᒻᒪᕆᐊᓘᓂᐊᖅᖢᓂᓗ. 
 

### 
 
ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  
ᔮᔅᒥᓇ ᐱᐸ 
ᐱᕙᓪᓕᐊᔪᓄᑦ ᑎᑎᕋᖅᑎ, ᓯᕗᓕᖅᑎᐅᑉ ᑎᑎᕋᕐᕕᖓᓂ 
ᓄᓇᕗᑦ ᒐᕙᒪᒃᑯᖏᑦ 
(867) 975-5059 

ᖃᕆᓴᐅᔭᒃᑯᑦ: Yasmina.pepa@gov.nu.ca
 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

